
Comme un mantexo runfando,

Con cacciâ qualche sospio....



O tombava ogni pittin

In sciu[sic] zembo do vexin,

Che o sbraggiava futo, e fito:

O me strêuppia! - to pulito!



Mi gh’aveivo o Lungagnon

Tutto addosso chi pippava

(Senz’aveìne a permiscion)

Do tabacco chi impestava;

Tutto o fumme o me cacciava

Sempre in ti êuggi, che inorbivo

E toscivo che m’arvivo.



E per zunta sto mincion

O me me mette pe astrazion

In ta stacca da marscin-na

A so pippa aççeisa e pin-na!...



Se l’odô mi no sentivo

De Strinôu de Sciô Regin-na,

Ciù un-na stissa bruxo vivo,

De ciù, senza a pansa pin-na!

Poeì pensâ cose g’hò dito!...



O Mustasci o s’affannava

D’ammortâme, o se bruxava

E dixeiva to-pulito!



O gran fumme o soffocava,

E un-na spussa gh’ëa da muî!

Questo è ninte, stæ a sentî:

(Ciù che posso in breviatûa).



Quando semmo verso Rûa,

O Vettuin per negligenza,

